ამერიკის შეერთებულ შტატებთან პრაქტიკული თანამშრომლობა
საქართველოს შრომის, ჯანმრთელობისა და სოციალური დაცვის სამინისტრო
საინფორმაციო ბარათი

	ორმხრივი თანამშრომლობის ზოგადი აღწერა (მოკლე მიმოხილვა)




თანამშრომლობა ჯანდაცვის მიმართულებით:
· ამერიკა-საქართველოს ურთიერთთანამშრომლობა ჯანმრთელობისა და ბიოსამედიცინო სფეროში ორ ათეულ წელს ითვლის. 
· მნიშვნელოვანია საქართველოს შრომის, ჯანმრთელობისა და სოციალური დაცვის სამინისტროს და სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის კოლაბორაცია აშშ-ის დაავადებათა კონტროლისა და პრევენციის ცენტრებთან (CDC), თავდაცვის დეპარტამენტის საფრთხეების შემცირების სააგენტოსთან (DTRA / DoD), ჯანმრთელობის ნაციონალურ ინსტიტუტებთან (NIH).
· ამერიკის დაავადებათა კონტროლისა და პრევენციის ცენტრები  (CDC) უზრუნველყოფს ჯანმრთელობის სხვადასხვა რისკ-ფაქტორებზე ტექნიკურ მხარდაჭერას ზედამხედველობითი კვლევების განხორციელების და ადამიანური რესურსების განვითარების მიმართულებებით. მნიშვნელოვანია აშშ-ის დახმარება ჰეპატიტების, გრიპის, ზოონოზური, რესპირატორული, დიარეული დაავადებების, ტუბერკულოზის, ნუტრიციოლოგიის, სქესობრივი გზით გადამდები ინფექციების და სხვა დაავადებების  გავრცელების შემცირების ღონისძიებების შემუშავებისა და დანერგვის კუთხით.
· ამერიკის შეერთებული შტატების მთავრობის მხარდაჭერით და ფარმაცევტული კომპანია „გილიადის“ კეთილი ნებით, საქართველოს მთავრობამ 2015 წელს დაიწყო მსოფლიოში უპრეცედენტო C ჰეპატიტის ელიმინაციის პროგრამა, რომლის ფარგლებში C ჰეპატიტის მქონე პაციენტები უზრუნველყოფილნი არიან მკურნალობის წინა სადიაგნოსტიკო და მკურნალობის მონიტორინგისათვის საჭირო კვლევებით და C ჰეპატიტის სამკურნალო უახლესი თაობის ძვირადღირებული მედიკამენტებით.

თანამშრომლობა სოციალური დაცვის მიმართულებით:
· აშშ საერთაშორისო განვითარების სააგენტოს ფინანსური მხარდაჭერის საფუძველზე გაეროს ბავშვთა ფონდი ახორციელებს შემდეგი პროექტების მხარდაჭერას საქართველოს შრომის, ჯანმრთელობისა და სოციალური დაცვის სამინისტროსთვის:
· შეზღუდული შესაძლებლობის მქონე პირებისთვის საჭიროებებზე დაფუძნებული მომსახურებების დაგეგმვის გაუმჯობესება - ფუნქციური შეფასების ინსტრუმენტის შემუშავება და დანერგვა;
· შეზღუდული შესაძლებლობის მქონე ბავშვების დეინსტიტუციონალიზაციის  პროცესის ხელშეწყობა - მცირე ზომის ალტერნატიული მომსახურების შექმნა მძიმე და ღრმა შეზღუდული შესაძლებლობის მქონე ბავშვებისთვის და სპეციალიზებული მინდობითი აღზრდის გაძლიერება.
· „ბავშვთა დაცვისა და ბავშვთა საერთაშორისო გაშვილების სფეროში თანამშრომლობის შესახებ“ 1993 წლის 29 მაისის ჰააგის კონვენციის ფარგლებში, სსიპ სოციალური მომსახურების სააგენტო, როგორც საქართველოს ცენტრალური ორგანო, აქტიურად თანამშრომლობს, როგორც აშშ-ს სამთავრობო  უწყებებთან (ძირითად შემთხვევებში აშშ-ს საელჩოს საკონსულო დეპარტამენტთან), ისე არასამთავრობო ორგანიზაციებთან. აგრეთვე, თანამშრომლობა ეხება ოჯახში ძალადობის აღმოფხვრის საკითხებს და ფსიქოსოციალური საჭიროების მქონე პირების უფლებების დაცვისა და მხარდაჭერის თემებს. თავის მხრივ, ურთიერთთანამშრომლობა მოიცავს კონკრეტული შვილად აყვანის საქმის პროცედურების განხორციელებას, აგრეთვე, საერთაშორისო შვილად აყვანის საკითხებზე შესაბამისი პროფილით მომუშავე არასამთავრობო ორგანიზაციის მიერ შექმნილ სამუშაო ჯგუფში (Global Working Group) მონაწილეობას და აშშ-ს სახელმწიფო დეპარტამენტის მხარდაჭერით სამუშაო გამოცდილების/პრაქტიკის გაზიარებას.
· სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი ამერიკის შეერთებულ შტატებთან თანამშრომლობის ფარგლებში ახორცილებს აქტივობებს ოჯახში ძალადობის პრევენციისა და მსხვერპლთა დაცვა/დახმარების მიმართულებით ასევე, შეზღუდული შესაძლებლობის მქონე ბავშვებისათვის მცირე საოჯახო ტიპის სახლების მოწყობის მიმართულებით.

თანამშრომლობა შრომის მიმართულებით:
· ამერიკის შეერთებული შტატების შრომის დეპარტამენტის ფინანსური მხარდაჭერით მიმდინარეობს პროექტი შრომის კანონმდებლობის გაუმჯობესების მიმართულებით.

	თანამშრომლობის ფორმატები/მექანიზმები (არსებობის შემთხვევაში)




მხარეთა შორის თანამშრომლობა ცალკეულ შემთხვევებში ხორციელდება ურთიერთგაგების მემორანდუმების გაფორმების გზით, ასევე, ორმხრივ შეხვედრებსა და ტრენინგებში მონაწილეობის, ინფორმაციისა და გამოცდილების გაზიარების გზით. 

	მიმდინარე წლის მნიშვნელოვანი მოვლენა:



ჯანდაცვის მიმართულებით:
· C ჰეპატიტის ელიმინაციის პროგრამის ფარგლებში სკრინინგი ჩაუტარდა 1,2 მლნ მოქალაქეს, სამკურნალო სერვისებით ისარგებლა 43 000 ზე მეტმა ბენეფიციარმა, განკურნების მაჩვენებელი 98%-ია მედიკამენტ „ჰარვონის“, ხოლო 81% მედიკამენტ „სოვალდის“ შემთხვევაში. 
· აშშ-ის  დაავადებათა კონტროლისა და პრევენციის ცენტრების (CDC) ტექნიკური დახმარებით მომზადდა და ექსპერტთა ჯგუფს წარედგინა საქართველოში C ჰეპატიტის ელიმინაციის 2016-2020 წლების ეროვნული სტრატეგიის ერთი წლის ანგარიში, რომელიც 30.11.2017-1.12.2017 განხილულ იქნა C ჰეპატიტის ტექნიკურ მრჩეველთა ჯგუფის  (TAG) შეხვედრაზე.
· დასრულდა საქართველოში პერინატალური სამსახურების რეგიონალიზაციის პროცესი. 

სოციალური დაცვის მიმართულებით:
· შეზღუდული შესაძლებლობის მქონე პირებისთვის ფუნქციური/სოციალური შეფასების მოდელის მეთოდოლოგიის შემუშავება; 
· 2016 წლის მარტში გაიხსნა პირველი საოჯახო ტიპის სახლი მძიმე და ღრმა შეზღუდული შესაძლებლობის მქონე ბავშვებისთვის ქ. ქუთაისში.  აღნიშნული მომსახურება გაიხსნა შრომის, ჯანმრთელობის და სოციალური დაცვის მინისტრის, აშშ-ს ელჩის და საქართველოში გაეროს ბავშვთა ფონდის წარმომადგენლის მიერ. 2018 წელს იგეგმება საოჯახო ტიპის მეორე ალტერნატიული მომსახურების გახსნა მძიმე და ღრმა შეზღუდული შესაძლებლობის მქონე ბავშვებისთვის ქ. თბილისში.
· 2018 წელს პროექტის „ოჯახში ძალადობის შემცირება საქართველოში“ ფარგლებში, სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი გეგმავს ტრენინგს თემაზე: „ქალთა მიმართ ძალადობა და სოციალური მუშაობა“ და გადამზადდება 222 სოციალური მუშაკი.  სხვადასხვა სამოუშაო შეხვედრების კოორდინაციის გაუმჯობესებისა და რეფერალის განხორციელების ხელშეწყობის მიზნით, დაგეგმილია ტრენინგი ჯანდაცვის მუშაკებისთვის (40 მონაწილე), თემაზე: „ქალის მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე“. 
· პრევენციის კომპონენტის ფარგლებში დაგეგმილია შეხვედრები სკოლებში და უნივერსიტეტებში, აქცია კონცერტები თბილისსა და ბათუმში, საინფორმაციო აქციები ქალაქებში ზუგდიდში, ქუთაისში, თელავში, ჭიათურაში და ბათუმში.

შრომის მიმართულებით:
საქართველოს კანონის პროექტი „შრომის უსაფრთხოების შესახებ“ წარედგინა საქართველოს პარლამენტს და განხილვის აქტიურ ფაზაშია. 

	ძალაში შესული ხელშეკრულებები (დასახელება, ხელმოწერის თარიღი, ძალაში შესვლის თარიღი)



ჯანდაცვის მიმართულებით:
· საქართველოს შრომის, ჯანმრთელობისა და სოციალური დაცვის სამინისტროსა და ფარმაცევტულ კომპანია “Gilead Science Ireland UC“-ს შორის 2015 წლის 21 აპრილს და 2016 წლის 15 აპრილს გაფორმდა მემორანდუმები საქართველოში C ჰეპატიტის ელიმინაციის პროგრამის ფარგლებში თანამშრომლობის შესახებ;
· საქართველოს შრომის, ჯანმრთელობისა და სოციალური დაცვის სამინისტროსა და როტარი კლუბ - „თბილისი საერთაშორისოს“ ACTS საქართველოს VTT პროგრამას შორის 2016 წლის 25 თებერვალს  გაფორმდა მემორანდუმი საქართველოში პერინატალური სამსახურების რეგიონალიზაციის განხორციელების ხელშეწყობისთვის.

სოციალური დაცვის მიმართულებით:
· საქართველოს შრომის, ჯანმრთელობისა და  სოციალური დაცვის სამინისტროს, სსიპ „სოციალური მომსახურების სააგენტოს“ და გაეროს ბავშვთა ფონდს შორის 2016 წლის 14 იანვარს გაფორმდა ურთიერთგაგების მემორანდუმი თანამშრომლობის შესახებ.
· აშშ განვითარების სააგენტოს დახმარების პროექტი „ოჯახში ძალადობის შემცირება საქართველოში“ (USAID-ის დახმარების საგრანტო ხელშეკრულება #AAG-14-G-10-002, 2015 წ.)
	მიმდინარე/განხილვის ქვეშ მყოფი ხელშეკრულებები (დასახელება, ინიცირების თარიღი)



· ᲣᲠᲗᲘᲔᲠᲗᲒᲐᲒᲔᲑᲘᲡ ᲛᲔᲛᲝᲠᲐᲜᲓᲣᲛᲘ ᲐᲛᲔᲠᲘᲙᲘᲡ ᲨᲔᲔᲠᲗᲔᲑᲣᲚᲘ ᲨᲢᲐᲢᲔᲑᲘᲡ ᲡᲐᲔᲚᲩᲝᲡ ᲗᲐᲕᲓᲐᲪᲕᲘᲡ ᲡᲤᲔᲠᲝᲨᲘ ᲗᲐᲜᲐᲛᲨᲠᲝᲛᲚᲝᲑᲘᲡ ᲡᲐᲛᲡᲐᲮᲣᲠᲡ, ᲡᲐᲥᲐᲠᲗᲕᲔᲚᲝᲡ ᲨᲠᲝᲛᲘᲡ, ᲯᲐᲜᲛᲠᲗᲔᲚᲝᲑᲘᲡᲐ ᲓᲐ ᲡᲝᲪᲘᲐᲚᲣᲠᲘ ᲓᲐᲪᲕᲘᲡ ᲡᲐᲛᲘᲜᲘᲡᲢᲠᲝᲡᲐ ᲓᲐ ᲡᲡᲘᲞ ᲐᲓᲐᲛᲘᲐᲜᲘᲗ ᲕᲐᲭᲠᲝᲑᲘᲡ (ᲢᲠᲔᲤᲘᲙᲘᲜᲒᲘᲡ) ᲛᲡᲮᲕᲔᲠᲞᲚᲗᲐ, ᲓᲐᲖᲐᲠᲐᲚᲔᲑᲣᲚᲗᲐ ᲓᲐᲪᲕᲘᲡᲐ ᲓᲐ ᲓᲐᲮᲛᲐᲠᲔᲑᲘᲡ ᲡᲐᲮᲔᲚᲛᲬᲘᲤᲝ ᲤᲝᲜᲓᲡ ᲨᲝᲠᲘᲡ ᲞᲠᲝᲔᲥᲢᲗᲐᲜ „მცირე საოჯახო ტიპის სახლი მძიმე შეზღუდული შესაძლებლობის მქონე ბავშვებისათვის“ᲓᲐᲙᲐᲕᲨᲘᲠᲔᲑᲘᲗ.

	2012 წლიდან განხორციელებული ორმხრივი ვიზიტები და შეხვედრები
(თანამდებობის, თარიღებისა და ადგილის მითითებით):



შრომის, ჯანმრთელობისა და სოციალური დაცვის სამინისტროს და მის სახელმწიფო კონტროლს დაქვემდებარებული საჯარო სამართლის იურიდიული პირების წარმომადგენელთა ვიზიტები ამერიკის შეერთებულ შტატებში:

1. 2012 წლის 17-21 დეკემბერს შრომის, ჯანმრთელობისა  და სოციალური დაცვის მინისტრის მოადგილე მარიამ ჯაში იმყოფებოდა ამერიკის შეერთებულ შტატებში, ქ. ვაშინგტონში სტრატეგიული პარტნიორობის შესახებ ამერიკის შეერთებული შტატები-საქართველოს ქარტიის’’ ეკონომიკის, ენერგეტიკისა და ვაჭრობის ხალხთაშორისო და კულტურული გაცვლების სამუშაო ჯგუფის შეხვედრაში მონაწილეობის მიზნით;
2. 2012 წლის 26 თებერვლიდან 2 მარტის ჩათვლით, ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის დირექტორი მარინა მესხი იმყოფებოდა ამერიკის შეერთებულ შტატებში ქ. ვაშინგტონში, ქალთა თავშესაფრებთან დაკავშირებულ მეორე მსოფლიო კონფერენციაში მონაწილეობის მიღების მიზნით;
3. 2013 წლის 30 ივლისი - 4 აგვისტოს პერიოდში შრომის, ჯანმრთელობისა და სოციალური დაცვის მინისტრი დავით სერგეენკო იმყოფებოდა ამერიკის შეერთებულ შტატებში ქ. ვაშინგტონში ორმხრივ შეხვედრებში მონაწილეობის მიზნით. შეხვედრები გაიმართა აშშ-ს ჯანდაცვის ეროვნული ინსტიტუტის, კიბოს ეროვნული ცენტრის, ნიუ-ორკის სახელმწიფო უნივერსიტეტის და ემორის უნივერსიტეტის წარმომადგენლებთან;
4. 2013 წლის 11-18 დეკემბერს, შრომის, ჯანმრთელობისა და სოციალური დაცვის მინისტრის მოადგილე მარიამ ჯაში იმყოფებოდა ამერიკის შეერთებულ შტატებში ქ. ვაშინგტონში და ქ. ნიუ-იორკში აშშ-საქართველოს სტრატეგიული პარტნიორების ქარტიის ხალხთაშორის ურთიერთობებისა და კულტურული გაცვლების სამუშაო ჯგუფის შეხვედრაში მონაწილეობის მიზნით. ასევე, შეხვედრები შედგა აშშ ჯანდაცვის ეროვნული ინსტიტუტის წარმომადგენლებთან, ნიუ-ორკის სახელმწიფო უნივერსიტეტის,  გაეროს ბავშვთა ფონდის (UNICEF), გაეროს პარტნიორული თანამშრომლობის ოფისის (UNOP), ხელმძღავნელებთან;
5. 2014 წლის 11-15 თებერვალს, შრომის, ჯანმრთელობისა და სოციალური დაცვის მინისტრი დავით სერგეენკო იმყოფებოდა ამერიკის შეერთებულ შტატებში ქ. ვაშინგტონში მაღალი დონის შეხვედრაში: „გლობალური ჯანმრთელობის უსაფრთხოების დღის წესრიგი“ მონაწილეობის მიზნით. ვიზიტის ფარგლებში, ორმხრივი შეხვედრები შედგა ამერიკის ჯანდაცვისა და ადამიანური რესურსების დეპარტამენტის სახელმწიფო მდივანთან, აშშ განვითარების სააგენტოს ადმინისტრაციის თანაშემწესთან, ამერიკის დაავადებათა კონტროლის ცენტრის ხელმძღვანელობასთან;
6. 2014 წლის 3-10 აპრილს შრომის, ჯანმრთელობისა  და სოციალური დაცვის მინისტრის მოადგილე მარიამ ჯაში იმყოფებოდა ამერიკის შეერთებულ შტატებში ქ. ნიუ-იორკში გაეროს მოსახლეობისა და განვითარების კომისიის (CPD) 47-ე სესიაში მონაწილეობის მიზნით;
7. 2014 წლის 5-9 მაისს, სამინისტროს ინფორმაციული ტექნოლოგიების დეპარტამენტის უფროსი მიხეილ ჯანიაშვილი ამერიკის შეერთებული შტატები, ქ. ლასვეგასში ელექტრონული ჯანდაცვის ინფორმაციული ტექნოლოგიების საერთაშორისო ფორუმში მონაწილეობის მიზნით;
8. 2014 წლის 22-28 სექტემბერს შრომის, ჯანმრთელობისა და სოციალური დაცვის მინისტრი დავით სერგეენკო იმყოფებოდა ამერიკის შეერთებულ შტატებში ქ. ვაშინგტონში და ქ. ატლანტაში გლობალური ჯანმრთელობის უსაფრთხოების დღის წესრიგთან (GHSA) დაკავშირებულ შეხვედრაში მონაწილეობისა და დაავადებათა კონტროლისა და პრევენციის ცენტრში ვიზიტის მიზნით;
9. 2014 წლის 5-13 ნოემბერს, შრომის, ჯანმრთელობისა და სოციალური დაცვის მინისტრი დავით სერგეენკო იმყოფებოდა ამერიკის შეერთებულ შტატებში ქ. ბოსტონში ღვიძლის დაავადების კვლევის ამერიკულ ასოციაციასთან შეხვედრის მიზნით;
10. [bookmark: _GoBack]2015 წლის 3-6 მაისს, შრომისა და დასაქმების პოლიტიკის დეპარტამენტის უფროსი ელზა ჯგერენაია იმყოფებოდა ამერიკის შეერთებულ შტატებში ქ. ვაშინგტონში აშშ-საქართველოს სტრატეგიული პარტნიორობის ქარტიის ფარგლებში ეკონომიკის, ვაჭრობისა და ენერგეტიკის სამუშაო ჯგუფის მორიგ შეხვედრაში მონაწილეობის მიზნით.
11. 2015 წლის 6-13 ივნისს, შრომის, ჯანმრთელობისა და სოციალური დაცვის მინისტრი დავით სერგეენკო იმყოფებოდა ამერიკის შეერთებულ შტატებში ქ. ბოსტონში ჰარვარდის უნივერსიტეტის კენედის სკოლაში ჯანდაცვის მინისტრების ყოველწლიურ  ფორუმში მონაწილეობის მიზნით;
12. 2015 წლის 10-19 ნოემბერს, შრომის, ჯანმრთელობისა და სოციალური დაცვის მინისტრის მოადგილე ვალერი კვარაცხელია და სამინისტროს ეკონომიკური დეპარტამენტის საფინანსო–საბიუჯეტო სამმართველოს მთავარი სპეციალისტი დავით ჩიტაია იმყოფებოდნენ ამერიკის შეერთებულ შტატებში ქ. სან-ფრანცისკოში ღვიძლის საერთაშორისო კონგრესში მონაწილეობის მიზნით;
13. 2016 წლის 15 იანვარს შრომის, ჯანმრთელობისა და სოციალური დაცვის მინისტრის მოადგილე ნინო ბერძული იმყოფებოდა ამერიკის შეერთებულ შტატებში, ქ. ვაშინგტონში GSP - შეღავათების განზოგადებული სისტემის კრიტერიუმების მიმოხილვის საჯარო მოსმენაში მონაწილეობის მიზნით. მოსმენას ასევე ესწრებოდნენ ამერიკის სახელმწიფო დეპარტამენტის, ამერიკის შეერთებული შტატების სავაჭრო ოფისის და ამერიკის შრომის ფედერაციისა და ინდუსტრიული ორგანიზაციების კონგრესის (AFL-CIO) წარმომადგენლები;
14. 2016 წლის 13-22 მარტს, შრომის, ჯანმრთელობისა და სოციალური დაცვის მინისტრი დავით სერგეენკო, სოციალური დაცვის დეპარტამენტის უფროსი ნინო ოდიშარია და შრომის, ჯანმრთელობისა და სოციალური დაცვის მინისტრის თანაშემწე სოფიკო ბელქანია იმყოფებოდნენ ამერიკის შეერთებულ შტატებში  ქ. ნიუ იორკი და ქ. ვაშინგტონი აშშ ჯანმრთელობისა და ადამიანური სერვისების სახელმწიფო დეპარტამენტის ოფიციალურ პირებთან, თეთრი სახლის ეროვნული უსაფრთხოების საბჭოს წევრებთან, თავდაცვის დეპარტამენტის ბიოუსაფრთხოების საკითხებზე პასუხისმგებელ თანამშრომლებთან შეხვედრის მიზნით. ასევე - შეხვედრები გაიმართა აშშ ჯანდაცვის ნაციონალურ ინსტიტუტში, ვოლტერ რიდის ჰოსპიტალში, აშშ საერთაშორისო თანამშრომლობის სააგენტოს ევროპისა და ევრაზიის განყოფილებასა და გაეროს ორგანიზაციების ხელმძღვანელობასთან (WHO, UNICEF, UNFPA, UN Women) და სხვა შესაბამისი უწყებების წარმომადგენლებთან;
15. 2016 წლის 9-18 აპრილს, შრომის, ჯანმრთელობისა და სოციალური დაცვის მინისტრის მოადგილე ნინო ბერძული იმყოფებოდა ამერიკის შეერთებულ შტატებში ქ. ვაშინგტონში უნივერსალური ჯანდაცვის ფინანსური მოცვის ყოველწლიური ფორუმის პირველ  შეხვედრაში მონაწილეობის მიზნით;
16. 2017 წლის 18-25 ივნისს, შრომის, ჯანმრთელობისა და სოციალური დაცვის მინისტრი დავით სერგეენკო იმყოფებოდა ამერიკის შეერთებულ შტატებში ქ. ვაშინგტონში და ქ. ატლანტაში დაავადებების ერადიკაციის საერთაშორისო მიზნობრივი ჯგუფის 26-ე შეხვედრაში მონაწილეობის მიზნით. ასევე, ვიზიტის ფარგლებში შეხვედრა გაიმართა ამერიკის შეერთებული შტატების ჯანდაცვისა და ადამიანური სერვისების დეპარტამენტის სახელმწიფო მდივანთან ბატონ ტომას პრაისთან;
17. 2017 წლის 13-17 დეკემბერს ადამიანური რესურსების მართვისა და საერთაშორისო ურთიერთობების დეპარტამენტის უფროსი სოფიკო ბელქანია და ჯანმრთელობის დაცვის დეპარტამენტის უფროსი მარინა დარახველიძე იმყოფებოდა ამერიკის შეერთებულ შტატებში ქ. ვაშინგტონში საქართველო-აშშ სტრატეგიული პარტნიორობის ქარტიის კომისიის ხალხთაშორისი ურთიერთობებისა და კულტურული გაცვლების სამუშაო ჯგუფის (P2P) შეხვედრაში მონაწილეობის მიზნით.
	
დელეგაციების ვიზიტები საქართველოში:

1. 2013 წლის 1-4 დეკემბერს საქართველოს შრომის, ჯანმრთელობისა და სოციალური დაცვის სამინისტროს ოფიციალური ვიზიტით ეწვია ბოსტონის ბავშვთა საავადმყოფოს, დანა ფარბერის სახელობის კიბოს ინსტიტუტისა და „გლობალ ჰილინგის“ დელეგაცია. აღნიშნული ვიზიტის მიზანი იყო საქართველოში ონკოლოგიის დარგში, მათ შორის პედიატრიული ონკოლოგიის მიმართულებით არსებული სიტუაციის ანალიზი და აღნიშნული მიმართულებით ექსპერტული დახმარების გაწევა საქართველოს შრომის, ჯანმრთელობისა და სოციალური დაცვის სამინისტროსთვის;
2. საქართველოს შრომის, ჯანმრთელობისა და სოციალური დაცვის სამინისტროს, აშშ ალერგიისა  და ინფექციური დაავადებების ნაციონალური ინსტიტუტის (NIAID), ამერიკის შეერთებულ შტატებში საქართველოს საელჩოს, სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანრმთელობის ეროვნული ცენტრისა და ინფექციური პათოლოგიის, შიდსისა და კლინიკური იმუნოლოგიის ს/პ ცენტრის ორგანიზებით 2014 წლის 16-18 ივნისს თბილისში, სასტუმრო „რედისონ ბლუ ივერიაში“ გაიმართა აშშ–საქართველოს პროგრამის განვითარების სემინარი აივ/შიდსის, ტუბერკულოზისა და ჰეპატიტების საკითხებზე, რომელსაც ესწრებოდა 20 ამერიკელი წამყვანი სპეციალისტი. აღნიშნული ღონისძიების შედეგად NIAID-ის მიერ, ინფექციური დაავადებების დარგში, 2015 წელს დაფინანსდა 7 სამეცნიერო კვლევა;
3. 2014-2017 წწ.  „C ჰეპატიტის ელიმინაციის“ პროგრამის ფარგლებში თბილისში გაიმართა 4 სემინარი და  ტექნიკურ მრჩეველთა ჯგუფის სამი სამუშაო შეხვედრა აშშ დაავადებათა კონტროლისა და პრევენციის ცენტრების წარმომადგენლებისა და სხვა ამერიკელი პარტნიორი ორგანიზაციების მონაწილეობით; 
4. 2016 წლის 18-20 ნოემბრის პერიოდში საქართველოში იმყოფებოდა ამერიკის შეერთებული შტატების ჯანმრთელობისა და ადამიანური სერვისების  დეპარტამენტის სახელმწიფო მდივნის თანაშემწე გლობალურ საკითხებში ჯიმი ჯოზეფ კოლკერი და გლობალური საკითხების ოფისის ლიაიზონ ოფიცერი  ქერინ ლი მეთიუსი.  ვიზიტის მიზანი იყო ჯანმრთელობის დაცვის სფეროში საქართველოსა და ამერიკის შეერთებულ შტატებს შორის ორმხრივი თანამშრომლობის გზით განხორციელებული და მიმდინარე პროგრამების შეფასება და მომავალი თანამშრომლობის პერსპექტივების განხილვა;
5. 2017 წ. ნოემბერი, აშშ-ს CDC ჯანმრთელობის გლობალური დაცვის დეპარტამენტის დირექტორის - ქ-ნი ნ. ნაითის ვიზიტი საქართველოში.
6. 2014, 2015, 2016 და 2017 წლებში საქართველოში ვიზიტით იმყოფებოდა შვილად აყვანის სფეროში სააგენტოს  პარტნიორი  კომპეტენტური ორგანოს Childrens House International ხელმძღვანელი დებორა პრაისი, ხოლო 2016 წლის ინვისის თვეში  - ორგანიზაცია  “Hopscotch International”-ის ხელმძღვანელი რობინ საიზმორი.

	დღის წესრიგში ამჟამად არსებული მნიშვნელოვანი საკითხები:




· C ჰეპატიტის ელიმინაციის პროგრამის მხარდაჭერის გაგრძელება;
· შეზღუდული შესაძლებლობის მქონე პირების, მათ შორის ბავშვების ფუნქციური/სოციალური შეფასების ინსტრუმენტის შექმნა და სტანდარტიზაცია ადგილობრივი და საერთაშორისო ექსპერტების მონაწილეობით;
· შეზღუდული შესაძლებლობის მქონე ბავშვებისთვის მცირე ზომის ალტერნატიული მომსახურების მოდელის შექმნა;
· პროექტი „მცირე საოჯახო ტიპის სახლი მძიმე შეზღუდული შესაძლებლობის მქონე ბავშვებისათვის“.
· შრომის ინსპექციის ეფექტური მექანიზმის ჩამოყალიბება; სოციალური დიალოგისა და შრომითი დავების მედიაციის მექანიზმის განვითარება/გაძლიერება.

	მნიშვნელოვანი განხორციელებული პროექტები (დასახელება, დაწყებისა და დასრულების თარიღები, მიზანი, მოკლე აღწერილობა):



ჯანდაცვის სფეროში:
· ამერიკის შეერთებული შტატების საელჩოს თავდაცვის სფეროში თანამშრომლობის სამსახურმა საქართველოს შრომის, ჯანმრთელობისა და სოციალური დაცვის სამინისტროსთან გაფორმებული ურთიერთგაგების მემორანდუმის საფუძველზე, ჰუმანიტარული დახმარების სახით 2014 წლის ოქტომბერში სსიპ ”სასწრაფო სამედიცინო დახმარების ცენტრის” ახალგორის განყოფილებაში ფუნქციონირებისათვის გადმოსცა სასწრაფო დახმარების მანქანა (რეანიმობილი) და სათანადო სამედიცინო დანიშნულების საგნები საერთო ღირებულებით 75 067,79 აშშ დოლარი. 

· ამერიკის შეერთებული შტატების საელჩოს თავდაცვის სფეროში თანამშრომლობის სამსახურმა,  „აშშ არმიის ევროპულ სარდლობასა და საქართველოს შრომის, ჯანმრთელობისა და სოციალური დაცვის სამინისტროს შორის შესაბამისი ქონების (ნამეტი პროდუქტი) უსასყიდლო გადაცემის შესახებ”  ურთიერთგაგების მემორანდუმის  საფუძველზე, 2015 წლის აგვისტოში ჰუმანიტარული დახმარების სახით  სამინისტროს გადმოსცა სასწრაფო დახმარების მანქანა (რეანიმობილი) და სათანადო სამედიცინო დანიშნულების საგნები საერთო ღირებულებით 57 693,86 აშშ დოლარი.

სოციალური დაცვის სფეროში:
· ოჯახში ძალადობის მსხვერპლთა დაცვისა და დახმარების მიზნით, 2014 წელს გაეროს ქალთა ორგანიზაციის (UNIFEM) გრანტის ფარგლებში, კახეთში განხორციელდა ძალადობის ახალი თავშესაფრის შეძენა, ხოლო, საქართველოში ამერიკის შეეერთებული შტატების საელჩოს ხელშეწყობით, 2015 წელს უზრუნველყოფილ იქნა აღნიშნული თავშესაფრის რეკონსტრუქცია და აღჭურვა ინვენტარით. აშშ გრანტის ოდენობა: 155.000 აშშ დოლარი.
· პროექტის - „ოჯახში ძალადობის შემცირება საქართველოში“ ფარგლებში 2016-2017 წლებში:
· მომზადდა „ქალთა მიმართ ძალადობის ან/და ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის ეროვნული რეფერირების პროცედურების“ (ეროვნული რეფერალური მექანიზმის) დოკუმენტის პროექტი. შემუშავდა ოჯახში ძალადობის სოციალური მუშაკის როლის კონცეფციის დოკუმენტი, ოჯახში ძალადობის სოციალური მუშაკის სამუშაო აღწერილობა და სახელმძღვანელო დოკუმენტები. ამასთანავე, შეიქმნა სოც. მუშაკების ტრენინგ მოდული „ოჯახში ძალადობის სფეროში სოციალური მუშაობის როლი“ და გადამზადდა 246 სოციალური მუშაკი.  
· პრევენციის კომპონენტის ფარგლებში შედგა ცნობიერების ასამაღლებელი  შეხვედრები საქართველოს სხვადასხვა რეგიონის უნივერსიტეტებში სტუდენტებთან და სკოლებში სკოლის მოსწავლეებთან დარიგდა საინფორმაციო ბუკლეტები, მაისურები და ჩანთები. ტელე–რადიო ეთერით და სოციალური მედიით ჩაეშვა ოჯახში ძალადობის საწინააღმდეგო სოციალური ვიდეო და აუდიო რგოლები. 
· ჩატარდა ტრენინგი ჯანდაცვის მუშაკებისთვის “ქალის მიმართ ფიზიკური ფსიქოლოგიური და სექსუალურიძალადობის გამოვლენის მკურნალობის პრინციპებისა და რეფერალის საკითხებზე“  ტრენინგში მონაწილეობა მიიღო 20–მა ოჯახის ექიმმა იმერეთის რეგიონიდან
· ჩატარდა 30 ზე მეტი ცნობიერების ასამაღლებებლი შეხვედა საქართველოს სხვადასხვა რეგიონის უნივერსიტეტებში და სკოლებში სადაც  დარიგდა საინფორმაციო ბუკლეტები, მაისურები და ჩანთები ცხელი ხაზის გამოსახულებით.
· საქართველოს 10 რეგიონის (რუსთავი, საგარეჯო, მარნეული, ახალციხე, თელავი, ბათუმი, ოზურგეთი, ზუგდიდი, ქუთაისი, გორი) დემოკრატიული ჩართულობის ცენტრში ჩატარდა თანასწორგანმანათლებელთა ტრენინგები.  ტრენინგის გავლის შემდეგ მონაწილეებმა თავიანთი თემის წევრებს გააცნეს  ინფორმაცია ოჯახში ძალადობის საკითხებსა და იმ მომსახურებაზე, რომელსაც სახელმწიფო ძალადობის მსხვერპლებს სთავაზობს (მომზადდა 18 -დან 65-წლამდე ასაკის 140 თანასწორგანმანათლებელი, რომლებმაც 700 მოქალექეს ჩაუტარეს ანალოგიური შეხვედრები და გადასცეს საინფორმაციო მასალა) 
· პროექტის ფარგლებში საქართველოს 5 ქალაქში (თბილისი, ბათუმი, სიღნაღი, ქუთაისი, გორი)  ოჯახში ძალადობის წინააღმდეგ აქციები გაიმართა, რომლებიც მიზნად ისახავდა ოჯახში ძალადობის პრობლემის მიმართ რეგიონული მოსახლეობის მგრძნობელობის ამაღლებას და სახელმწიფო სერვისებისა და ძალადობისგან დაცვის ეროვნული ცხელი ხაზის პოპულარიზაციას. აქციების ფარგლებში ეწყობოდა ფოტოგამოფენა და მუყაოს ტორსებზე მოკლული ქალების ისტორიების გამოფენა. 
· 2017 წელს, აგვისტო–ნოემბრის პერიოდში, 3 ეროვნული და 5 რეგიონული არხის საეთერო ბადეში, ოჯახში ძალადობის წინააღმდეგ მიმართული ვიდეო კლიპი „დაეხმარე“  განთავსდა.
· მომზადდა ტრენინგ მოდული „მიუსაფარი ბავშვები და სოციალური მუშაობა“ ივნის-ნოემბრის თვეების განმავლობაში ჩატარდა  12 ტრენინგი,  რომელშიც სოციალური სისტემის ყველა სოციალური მუშაკი (ჯამში 222 სოც.მუშაკი) გადამზადდა.
· ჩატარდა ტრენინგი ჯანდაცვის მუშაკებისთვის “ქალის მიმართ ფიზიკური ფსიქოლოგიური და სექსუალურიძალადობის გამოვლენის მკურნალობის პრინციპებისა და რეფერალის საკითხებზე“  ტრენინგში მონაწილეობა მიიღო 20 ოჯახის ექიმმა იმერეთის რეგიონიდან.
· დაიწყო კამპანია „აიხილე თვალები“. კამპანიის ფარგლებში შეიქმნა ინტერაქციული ვებგვერდი www.sheachere.ge და სატელევიზიო ვიდეორგლები და აუთდორ რეკლამის ვიზუალი, რომელიც საქართველოს 10 ქალაქში განთავსდა ბილბორდებზე  (ხაშური, ამბროლაური, ქუთაისი, მარნეული, ფოთი, თელავი, დუშეთი, ბათუმი, გურჯაანი, რუსთავი) 6 თვის ვადით.


	მიმდინარე პროექტი (დასახელება, დაწყების თარიღი, მიზანი):




ჯანდაცვის მიმართულებით:
· 2015 წლის 21 აპრილი ურთიერთგაგების მემორანდუმი  Gilead Sciences Ireland UC-სა და საქართველოს შრომის, ჯანმრთელობისა და სოციალური დაცვის სამინისტროს შორის საქართველოში C ჰეპატიტის ელიმინაციის პროგრამის შესახებ.
სოციალური დაცვის მიმართულებით:
· „შეზღუდული შესაძლებლობის მქონე  პირებისათვის საჭიროებებზე დაფუძნებული მომსახურებების დაგეგმვის გაუმჯობესება“ - ფუნქციური  შეფასების ინსტრუმენტის შემუშავებისა და დანერგვის ფარგლებში პროექტის მიზანია შეზღუდული შესაძლებლობის მქონე პირებისთვის სამედიცინო-სოციალური ექსპერტიზის არსებული სამედიცინო მოდელის სოციალური მოდელით ჩანაცვლება და შშმ პირთა ინდივიდუალური საჭიროების განსაზღვრა. აღნიშნულის მიზნით გაეროს ბავშვთა ფონდის დახმარებით შრომის, ჯანმრთელობისა და სოციალური დაცვის სამინისტროში 2015 წლიდან შეიქმნა ექსპერტთა სამუშაო ჯგუფი, რომელმაც უკვე 13 შეხვედრა ჩაატარა. ასევე მოწვეულ იქნენ ექსპერტები და ამჟამად მიმდინარეობს  მუშაობა ფუნქციური შესაძლებლობების შეფასებისა და კლასიფიკაციის ინსტრუმენტის შერჩევასა და დახვეწაზე. მედიცინის დარგობრივ  ასოციაციებთან ერთად და შჯსდ სამინისტროს ექსპერტ ექიმ-სპეციალისტებთან ერთად დაწყებულია მუშაობა დაავადებათა (ICD-10 - დაავადებათა საერთაშორისო  კლასიფიკაციის კოდების მითითებით) ჩამონათვალის შედგენაზე, რომელთა საფუძველზე მოხდება პირის ინდივიდუალური ფუნქციონირების შეფასება და შესაბამისად, შშმ სტატუსის განსაზღვრა. 
· “შეზღუდული შესაძლებლობების მქონე ბავშვთა დაცვა“ - გაეროს ბავშვთა ფონდი, აშშ საერთაშორისო განვითარების სააგენტოს მიერ მხარდაჭერილი პროექტის ფარგლებში ხელს შეუწყობს მძიმე და ღრმა შეზღუდული შესაძლებლობის მქონე ბავშვებისთვის მხარდამჭერი გარემოს შექმნას; საქართველოს შრომის, ჯანმრთელობისა და სოციალური დაცვის სამინისტროსთან ერთად ხელს შეუწყობს მძიმე და ღრმა შეზღუდული შესაძლებლობის მქონე ბავშვებისთვის მცირე ზომის ალტერნატიული მომსახურების შექმნას. დაწყების თარიღია 2016 წელი. 
პროექტის მიზანია შეზღუდული შესაძლებლობების მქონე ბავშვებისათვის დიდი ინსტიტუციების ალტერნატიული, ოჯახის ჩამნაცვლებელი მომსახურების შექმნა.  აუცილებელია ალტერნატიული ზრუნვის მომსახურების მოცულობის გაზრდა სრული დეინსტიტუციონალიზაციისთვის, ამ შემთხვევაში, ეტაპობრივად, სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ფილიალის თბილისის ჩვილ ბავშვთა სახლის დასახურად.
მემორანდუმის ხელმომწერ მხარეთა ვალდებულებებს წარმოადგენს ბავშვთა ინდივიდუალური საჭიროებების შესაბამისი, მცირე ზომის ალტერნატიული მომსახურების დაფინანსება სოციალური რეაბილიტაციისა და ბავშვზე ზრუნვის სახელმწიფო  პროგრამის ფარგლებში; მომსახურების პერსონალის სამუშაო აღწერილობებისა და შესაბამისი რეგულაციების შექმნა; ალტერნატიული მომსახურების მოდელის შემდგომი განვითარება;
· პროექტი: „ოჯახში ძალადობის შემცირება საქართველოში“. პროექტის მიზანია ოჯახში ძალადობის შემცირება, ოჯახში ძალადობის პრევენცია და დაცვის მექანიზმების გაძლიერება. 

შრომის მიმართულებით: 
· ამერიკის შრომის დეპარტამენტის ფინანსური მხარდაჭერით მიმდინარეობს პროექტი - „შრომის კანონმდებლობის დაცვის გაუმჯობესება საქართველოში“ (2014-2018 წწ). პროექტის განმახორციელებელია შრომის საერთაშორისო ორგანიზაცია, ხოლო ბიუჯეტი განისაზღვრება 3 000 000 აშშ დოლარით. პროექტის ძირითადი მიზანია დაეხმაროს და მხარი დაუჭიროს საქართველოს, კონკრეტულად, საქართველოს შრომის, ჯანმრთელობისა და სოციალური დაცვის სამინისტროს, ქმედითი და ეფექტური შრომის ინსპექციის შექმნაში და ხელი შეუწყოს სამუშაო პირობების გაუმჯობესებას საქართველოში. გარდა შრომის ინსპექციის ინსტიტუციონალიზაციისა, პროექტის მიზნები მოიცავს ცნობიერების ამაღლებას შრომით უფლებებთან დაკავშირებით,  მედიატორთა და ინსპექტორთა შესაძლებლობების ზრდას და სხვ.


	დაგეგმილი პროექტები (დასახელება, მოკლე აღწერა, განხორციელების ვადები, აშშის ჩართულობის ხარისხი/ფორმა)



ჯანმრთელობის დაცვის სფეროში:
· სასწრაფო სამედიცინო დახმარების და რეფერალური სერვისების გაუმჯობესების მიზნით რეგიონებში, ასევე, საქართველოს მაღალმთიან  და საკურორტო რაიონებში დროულ და ხარისხიან გადაუდებელ სამედიცინო დახმარებაზე გეოგრაფიული ხელმისაწვდომობის გაზრდის მიზნით, მიმდინარე წელს იგეგმება ამერიკის შეერთებული შტატების საელჩოს თავდაცვის სფეროში თანამშრომლობის სამსახურის მიერ ჰუმანიტარული აქტივობის განხორციელება, რაც გულისხმობს მაღალი გამავლობის რეანიმობილის (3 ერთეული) და სათანადო სამედიცინო აღჭურვილობის სსიპ საგანგებო სიტუაციების კოორდინაციისა და გადაუდებელი დახმარების ცენტრისათვის გადმოცემას.

სოციალური დაცვის სფეროში:
· ᲞᲠᲝᲔᲥᲢᲘ „მცირე საოჯახო ტიპის სახლი მძიმე შეზღუდული შესაძლებლობის მქონე ბავშვებისათვის“. ამერიკის შეერთებული შტატების თავდაცვის დეპარტამენტის ჰუმანიტარული დახმარების (HA) პროგრამის ფარგლებში, ამერიკის შეერთებული შტატების საელჩოს თავდაცვის სფეროში თანამშრომლობის სამსახური, საქართველოს შრომის, ჯანმრთელობისა და სოციალური დაცვის სამინისტრო და სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი გამოთქვამენ სურვილს ითანამშრომლონ  პროექტის „მცირე საოჯახო ტიპის სახლი მძიმე შეზღუდული შესაძლებლობის მქონე ბავშვებისათვის“  (შემდგომში „პროექტი“) განხორციელების მიზნით. პროექტი მიზნად ისახავს სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდისათვის 300-350კვ.მ. შენობის აგებას, რომელიც გამოყენებული იქნება, როგორც მცირე საოჯახო ტიპის სახლი შეზღუდული შესაძლებლობის მქონე ბავშვებისათვის; ამერიკის შეერთებული შტატების საელჩოს თავდაცვის სფეროში თანამშრომლობის სამსახური მზადაა დაასრულოს პროექტი 2018 წლის ბოლოსათვის და შენობა გადასცეს სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს;

	აშშ-ის მხარესთან კონკრეტული თხოვნები (მოკლე მესიჯი ინგლისურ ენაზე):




· Continuation of collaboration between „Gilead Science Inc.”, US CDC and MoLHSA for implementation of the long-term Hepatitis C elimination strategy for 2016-2020;
· Continuation of collaboration between US CDC and MoLHSA to implement hospital associated infections epidsurveillance (accounting, control and notification of hospital associated infections), institutional strengthening (including capacity building of medical facilities, government bodies), as well as its integration into the public health system in general.
· Continuation of technical/financial support in terms of improvement of existing situation in labour sphere.

	აშშ-ის მხრიდან გამოყოფილი ფინანსური დახმარება (ჯამური, სფეროების/სექტორების
მითითებით)




· პროექტის „შრომის კანონმდებლობის დაცვის გაუმჯობესება საქართველოში“ (2014-2018 წწ). ფარგლებში აშშ მთავრობის მიერ გამოყოფილია 3 000 000 აშშ დოლარი.
· აშშ განვითარების სააგენტოს დახმარების პროექტი „ოჯახში ძალადობის შემცირება საქართველოში“ (ხელშეკრულება #AAG-14-G-10-002), ბიუჯეტი შეადგენს  675 000 აშშ დოლარს.
